
HELBURUA

® | eku bat gune babestua
izendatzerakoan aintzat hartu
diren irizpideak eta arrazoiak
entzutea eta argudiatzea.

MATERIALAK

@ Bederatzi esaldi gutun-azal
batean (dauden taldeak adina
gutun-azal).

Baieztapen batzuk euren
garrantziaren arabera
ordenatzean datza ariketa.
Diamantearen jolasean
oinarrituriko eztabaida plan-
teatuko dugu. Ez da erantzun
zuzenik, ez okerrik izango,
gehiengoaren iritziz egokiak
edo ez hain egokiak izan
daitezkeen aukerak baizik.

Ariketaren
garapena

Hasteko, hiruzpalau
laguneko taldeak osaturik,
baieztapenak irakurriko
ditugu. Esaldien esanahiaz
eztabaidatu ondoren,
garrantziaren arabera
ordenatu beharko ditugu.
Horretarako, diamantearen
forman oinarrituko gara: 1.a
garrantzitsuena izango da eta
5.a garrantzi gutxienekoa.
(Ikus grafikoa).

Horren ostean, taldeek
erabakitako ordenak erkatu,
bakoitzak berea defendatuz,
eta aukeren arteko
diferentziei buruz
eztabaidatuko dugu.

Endemismoa: Lurralde jakin batean —nor-
malean txikia izaten dena— baino ez dagoen

animali edo landare espeziea.

Gune babestu batek:

1. Lurzoruen babesa, akuiferoen
ur-kopuru egokia, hegaztien
migrazioa eta berebizikoak
diren beste prozesu batzuk
mantentzeko funtsezko
eginkizuna izan behar du.

2. Lurralde bateko natur sistema
garrantzitsuenen eta habitat
nabarmengarrienen isla izan
behar du, beti egoera onean
mantenduz.

3. Arriskupean dagoen
espezietzat katalogaturiko
animali edo landare
populazioaren bizileku izan
behar du, bertan elementu
endemiko® asko bildu edo,
nazioarteko hitzarmenen
nahiz berariazko xedapenen
arabera, babes berezia behar
duen espezieren bat izan.

4. Animali espezie batzuen
biologiaren zenbait
fasetarako berebiziko
garrantzia duten tokiak izan
behar ditu, hala nola
erruteko esparruak, hegazti
migratzaileentzako aterpeak
eta antzekoak.

5. Ekosistemen kalitatearen eta
giza jardueren arteko orekari
dagokionez, besteentzako
eredu izan behar du.

6. Egitura geomorfologikoak
edo geologiaren erakusgarri
edo bereziak diren

formazioak izan behar ditu,
egoera onean.

7. Landa paisaia edo paisaia

malkar harmoniatsua izan
behar du, edertasun
apartekoa edo kultur
baliokoa, edo paisaia
orokorraren baitan elementu
bereizgarriak eduki.

8. Inguruko kultur balioak

(arkitektonikoak,
historikoak....) sustatu behar
ditu.

9. Haien bitxitasun eta

berezitasunagatik
nabarmentzen diren edo
interes zientifiko berezia
duten natur elementuak izan
behar ditu.

@ LIZAUR, X.; MORANTE SERRANO, G.; LODEIRO RICO, M.].: Euskal
Autonomi Elkarteko garrantzizko espazio naturalen katalogo irekia.

Eusko Jaurlaritza, Vitoria—Gasteiz, 1996.

GUNE BABESTUAK. Bitakora kaiera z

Gune babestuen izendapena Estatu Batuetan
taxutu zen 1872an, gizakien eraginik jasan gabe
zirauten naturaguneak mantentzeko xedez. Europan
gizakiak are aztarna zabalagoa utzi du eta,
horregatik, ez dira asko guztiz naturalak diren
lekuak. Izendatze horren helburu nagusietako bat
espezie, habitat, ekosistema eta paisai aniztasuna
zaintzea da. Bestalde, turistei horrelako lekuak 0so
erakargarri suertatzen zaizkienez, diru sarbide
garrantzitsua izaten dira bertako biztanleentzat.

Zartan dalza eune
hahestuen moaj@uaz?

Toki-Alai. Urkiolako Parkeko Harrera, Argibide eta
Azalpen lekua. Patronatuaren egoitza.

GUNE BABESTUEN KUDEAKETAREN erronka handia
inguruan bizi diren pertsonen interesak, inguru-
nearen babesa eta erabilera jostagarriak oreka-
tzea da.

Ariketa honetan gune babestu baten kudea-
ketari buruzko ikerketa egitea proposatzen
dizuegu. Lehenbizi, ikertu nahi duzuen aldea
aukeratu behar duzue eta, ondoren, informazio
egokia bilatu (horretarako, deitu kudeaketaz
arduratzen diren erakundeetara). Beheraxeago
informazioa batzeko gida moduan erabil deza-
kezuen galdera sorta bat duzue.

Datuak bilduta, aukeratutako gunearen kude-
aketari buruzko eztabaida egin dezakezue,
sumatutako arazoei erreparatuz. Beste aukera
bat eurengandik hurbil gune babesturen bat
daukaten beste ikastetxe bateko ikasleekin
harremanetan jartzea da: lan bera egitea eta bil-
dutako informazioa trukatzea proposatu ahal
zaie. Horrela, bi kasuetan sumatutako arazoak
aztertu eta ezberdintasun aipagarrienak zehaztu
ahal izango dituzue.



Gune babestuaren kudeaketa

W Nori dagokio gune honen kudeaketa?

B Nola babesten da gunea? Badago hori arautzen duen
lege edo manurik?

B Zenbat lagunek dihardute gunearen kudeaketan?

B Zer ekipamendu ditu? Egiten da bisita gidaturik?
Badu erakusketa areto edo antzekorik?

B Zenbateko aurrekontua dute kudeaketa gauzatzeko?

B Nortzuk dira lurraren jabeak?

W Zer iritzi dute inguru horretako biztanleek gune
babestu izendatzeaz?

Bioaniztasuna babestea

B Orokorrean, erakargarri iruditzen zaiguna babestu
ohi dugu: ornodunak eta loredun landareak. Eta
horren ondorioz, batzuetan, ekosistemak desorekatu
egiten dira, espezie jakin bat gehiegi sustatzeagatik.

W Babestu ahal da espezie bat ehiza edo harrapaketa
debekatuz soilik?

W Proposatu da bioaniztasuna areagotzeko neurririk?

B Urdaibain padurako landareak lekualdarazten ari
den landare exotiko bat hedatzen ari da; badago
espezie exotikoekiko arriskurik guk aukeratutako
gunean?

W Badago kalte edo arazoren bat sortzen duen
espezierik? Espezie guztiek dute existitzeko
eskubidea? Zer gertatzen da ganaduari eraso egiten
dioten otsoekin? Eta sukar tifoidea eragiten duten
bakterioekin?

Gune babestuko arazoak

W Zeintzuk dira alde horretako arazo garrantzitsuenak?

W Babespeko guneen inguruan errepideak egon ohi
dira eta bertan animalia asko hiltzen dira ibilgailuek
harrapaturik. Badago daturik hemen hiltzen den
animali kopuruari buruz? Nola ekidin liteke?

W Badago gune hau besteren batekin lotzen duen
korridore berderik?

W Arazorik eragin dezake turismoak gune honetan?

Zer egin dezakegu?

W Zer egin behar dugu gune babestuak bisitatzean,
arazorik ez sortzeko?

W Badago, gure eskualdean, boluntario elkarterik
lanean? Zer-nolako jarduerak egiten ditu?

W Ikastetxetik hurbil, badago alde suntsitu edo
narriaturik? Zer egin zenezakete hura onbideratu eta
babesteko?

Txingudi ekoetxea. Plaiaundiko parkean.

Helbide interesgarriak

EUSKAL AUTONOMIA ERKIDEGOKO
HIRU ALDUNDIEN WEB GUNEAK
Horietan bertoko parke naturalei buruzko informazioa,

horiek lekutzeko mapak, deskripzioak eta abar aurkituko
dituzue.

www.bizkaia.net ® www.gipuzkoa.net ® www.alava.net

EUSKO JAURLARITZAREN LURRALDE ANTOLAMENDU,
ETXEBIZITZA ETA INGURUGIRO SAILAREN WEB GUNEA
www.euskadi.net/laeis

INGURUGIRO MINISTERIOAREN WEB GUNEA
www.mma.es

4 E.A.E.ko Ingurugiroaren gaineko Kartografia Sis-
tema, CD-ROM. Eusko Jaurlaritza. Vitoria—Gasteiz.
2000.

4 LIZAUR, X.; MORANTE SERRANO, G.; LODEIRO
RICO, M..J.: Euskal Autonomi Elkarteko garran-
tzizko espazio naturalen katalogo irekia. Eusko
Jaurlaritza. Vitoria-Gasteiz, 1996.

